
IXCARTA SAN PABLO NIMA
TZOKNILH TITO

1 Aquit Pablo ti macamaxquinit ixlatdmat Dios,
y Jesucristo limanunit ixap0stol ti nalichihuinan.
Quimalakachanit naccamakalhchihuini
la natalipahuan Dios ti xla calacscanit y
natalakapasa tancs ixtalacapastacni la xla
lacasquin natalakachixcuhui ti talipahuan,
2 natacxilhlacachdn amd lipaxdu latdmat nac
akapun nima lilhcanit namalacnu Dios antes
nalacatzucu caquilhtamacu. Dios ni akskahuinan
3y acxni dcchalh quilhtamacu malakapasninalh tu
ixlaclhcanit y aquit quililhcalh nama Quinticucan
Dios ti quincalakmaxtunitdn nacmakahuani
tachihuin la natataxtuni cristianos.

4 Aquit cmalakachaniyan jaé carta huix
Tito ti climacan xlicana quinkahuasa
nima climapahuaninit Cristo; Quinticucdan
Dios y Jesucristo ti quincalakmaxtunitan
cacxilhlacachin y camaxquin lipaxdu latamat.

La ixlilatamatcan ti tacpuxcun cristianos

5 Aquit cmakxtakni nac pulataman Creta
xlacata nalaccaxtlahuaya tu istzanka, y xlacata
nacalilhcaya lakkolun ti natacpuxcun cristianos
ti talipahuan Cristo nac akatunu cachiquin la
climapaksin. 6 Pero tamaclacasquini nama ti
calilhcaya natacpuxcun cristianos ni limaxanaj
talamana, huata takalhi chatum ixmahuinacan,
ixcamancan talipahuan Cristo, ni lixcdjnit
ixkasatcan y takahuanan.

7 Ti litanu xapuxcu cristianos ti talipahuan
Cristo tamaclacasquini nitd naliyahuacan
nac ixtascujut nima macamaxquinit Dios
namakantaxti. Ni siempre lactaxtuputun, ni
huata sitzi, ni huata kachitapuli, ni huata lanica,
ni huata lipuhudn natlajd tumin masqui ni
minini. 8 Sino que tamaclacasquini nalipuhudn
tlahua tu tlan, catamaklhtata ti makat taminacha,
tancs lacpuhuanan, tancs catzi, liscuja Dios
ixlihuak ixnacu, makantaxti tu laclhca ixacstu,
9 takoké namad tancs ixtalacapastacni Dios nima
quincamamacquinitdu namasiyau xlacata na tlan
nacalimaxqui ixtalacapastacnicdan ti tatarahuani.

Lhuhua talakxtapali ixtalacapastacni Dios

10 Lhuhua lacchixcuhuin ni takahuandan
t@ huan Dios, takskahuinan talichihuinan
talacapastacni nima nitu limacuan. Ti
lihua tatatlancani hud namda judios; 11 pero
tamaclacasquini  camaquilhacslicdn  porque
tamakatuyimana lhuhua cristianos y hasta
catunu huaklatatitalamana nac aktum putahuilh.
Xlacan tamasi hasta ti ni minini xlacata
nacamaxquican tumin. 12 Aquit clacapastaca la
calichihuinalh ixtapakanat chatum profeta xalac
Creta ti ixcamakalhchihuini: “Namad cristianos
xalac Creta talakati takskahuindn, laclicuanit la
quitzistancanin, huata talipuhuan natahuayan y
talakati chuta talatahuild.” 13 Jaé profeta xlicana
tu hud porque chu talamana, hua clihuaniyan
ni cacaliquilhpthuanti calacaquilhniya acxni
taktzankd xlacata natatakoké ixtalacapastacni ti
talipahuanit. 14 Cacakastacyahua ni natacanajla

nama cuentos nima talacsacxtunit judios y ni
natatakoké tu talimapaksinan cristianos para ni
Dios limapaksinanit.

15 Ti tlan tancs talamana tacatzi xlacata lata
tu tlahuanit Dios huak tlan maclacasquincan,
pero ti ni tancs talamana y ti ni tancs talipahuan
Dios ni tamatlani huak tlan maclacasquincan
ta hul porque hasta ixtalacpuhuancan vy
ixtalacapastacnicdn tamalaktzankenit. 16 Xlacan
talitaya talipahudn Dios, pero ixlatamatcan
tlan calilakapascan takskahuindn porque huak
talakmakan ni takahuanan y ni talipuhuan
ixtatlahualh tu tlan.

2

La ixlilatamatcan cristianos

1 Huix cacamasini cristianos nama ixtala-
capastacni Dios nima quincamamacquinitan
namakahuaniyau. 2 Lakkolun ti tacpuxcun
cristianos tancs catalacpuhudnalh, tancs
catalatdmalh xlacata nacalipahuancan, tancs
catalacapastacnalh, catatakdkelh ixtalacapastacni
ti talipahuanit, catalakalhdmalh ixtacristianos y
catatalalh tu calakchan.

3 Lacchatin na chund catamadsilh tancs
talamana, ni cataksaninalh, ni huata
catalipthualh tahud cuchu cha catamasilh tu
tlan, 4 la lactzumajan lacchajan natapaxqui
ixtakolucan, la natapaxqui ixcamancdn, 5 tancs
catalacapastacnalh, ni catatldhualh ta na-
talimaxanan, catatahui nac ixchiccan la caminini,
tlan catacatzilh, catakaxmatli ixtakolucan, xlacata
niti lixcajnit nalikalhkamanan ixtachihuin Dios.

6 Chund litum cacakastacyahua lakkahuasan
tlan catalacapastdcnalh. 7 Huix calatapa la minini
xlacata natalilacahuanan milatamat la tlahuaya ta
tlan, la tancs masiya tu canajlaya, la tancs lapat
xlacata nalipahuancana, ® la makantaxtiya tu
lichihuinana xlacata niti tu naliyahuayan y chuna
ixacstucdn natalacamaxanannama ti casitziniydn
y talacputza lixcajnit nacalichihuinanan.

9 Cacakastacyahua tasacua ti tascuja
catakaxmatli lata tu talimapaksinan ixpatroncdn,
catamakantaxtilh td camaksquincdn y ni
catakalhtaxtoktinalh, 10 ni catakalhdnalh, cha
catamasilh xlicana tamakantaxti tu tacanajla
xlacata huak natacxila la ixlilan lipahuancan Dios
ti quincalakmaxtunitan.

11 Dios masinit la quincacxilhlacachindan
xlacata huak cristianos natacatzi la
natataxtuni. 12 Xl4 quincamasiniyan la
nakxtakmakandu tu ni tlan tlahuaydu vy
laclixcajnit quintalacapastacnican xlacata
nalatamayau jaé caquilhtamacu la minini,
tancs nalacpuhuanandu, tlan nacatziyau y
nalakachixcuhuiydu Dios la lacasquin. 13 Na
quincamaxquiydn licamama nakalhiydu tu
malacnunit ama makantaxti ama quilhtamacu
acxni namin ti quincalakmaxtunitan y ti
na lanca quiDioscan Jesucristo. 14 Xla
tamacamastalh namaknican quilakapuxokocan
xlacata naxokonan tu ixliniydu Dios y chuna
camatunujli cristianos ti ixama talipahuan xlacata
tlan nacamapaksi la xla lacasquin y huata
natalacputza tatlahua tu tlan.

15 Aquit climapaksiydn  cachihuinanti,
cacakastacyahua y cacalacaquilhni ti taktzanka
la minini ti cacpuxcun cristianos. Ni camasta
quilhtamacu ti nalakmakanan.

3
Dios lakxtapali ixlatamatcan ti talipahudn
1 Tito, huix cacamalacapastaca

catamakantaxtilh ta tahuan laclanca
mapaksinanin xala makat, y mapaksinanin
xalac ixpulatamancan catakahudnalh ta
calimapaksicdn y ni catatzonkcdatzalh tatlahua
ta tlan, 2 niti lixcdjnit catalichihuinalh,
niti  catatardaslakli, chda catalakalhamalh
ixtacristianoscan y catacxilhlacachalh chatunu
cristianos ti talamana.

3 Cadksanti xlacata chalh quilhtamacu aquin
na lixcdjnit ixlamandu, nitd ixcanajlayau,
ni ixakahuanandu, ixaktzankanitdu, huata
ixlipuhuandau ta lacasquin quimacnicdn vy
tu nalipaxahuaydu, ixtlahuaydu ta ni tlan,
ixlalakcatzaniyau tu ixtlahua chatum, huak
ixlakmakanau, y  ixlasitziniydu  chatum
chatim. 4 Pero Dios quincacxilhlacachin
naquincalakmaxtuyan y quincamasinin
la  quincalakalhamandn porque xlicana
5 quincalakmaxtin ni xlacata tlahuanitdu
ta tlan, sino porque quincalakalhaman
quincacxilhlacachin. Acxni quincalakmaxtun,
xla chekemakalh td ni tlan ixtlahuanitau
y  malakachalh  Espiritu = Santo  xlacata
namalacatzuquiydu sasti latdmat ¢ aquin ti
lipahuanau Quimpuchinacdn Jesucristo; y ni

lakcatzanit masta lhuhua ixtapaxquin 7 xlacata ti
tamatlani tamaklhtindn ixtapaxquin Dios nima
malacnu tlan nacamaxquican amalipaxdu latamat
nac akapun nima lacachanitdu ti lipahuanau.

Ti talipahudn Cristo ni catalimdkxtakli tatlahud
tu tlan

8 Aquit ccatzi xlicana ti cuaniman y clacasquin
ni caliakatzanka lichihuinana tu cuaninitan
xlacata ti talipahuan Dios nalacputza tatlahua ta
tlan. Jaé ta climapaksimdn snun tlan y camacuani
huak cristianos. 9 Pero ni cacataraquitstala
ti chuta tachihuinan, ti talichihuinan la
taliminitancha ixlitalakapasnican, ti talakati
taralinica y talisitzi caj xlacata lactzu lactzu
ixlimapaksin ixley Moisés. Nama nitd limacuan
ni para camaktayayan.

10 para chatum cristiano camakalhchihuini ti
talipahuan Cristo catatatunujli, catachihuinanti
maktum o maktuy yaj chu calalh y para ni caso
tlahuaydan, yaj calimdakxtakti cacatatamakstokni.
11 Porque namad chixcu lixcajnit ixkdsat y ixacstu
ama lilhcutayd ixtalakalhin.

Pablo lichihuinan tu lacasquin

12 Acxni nacmalakachaniyan quintacamcan
Artemas o Tiquico, catlahua fuerza tana quiacxila
jud nac Nicopolis porque cpuhuan and cama
tamakxtaka hasta natitaxtuké calonkni. 13 Na
cmaksquindn cacamaktaya abogado Zenas
y Apolos, cacamaxqui tu talacasquin xlacata
nita nacatzankani y tlan natachdn ni tamana.
14 Xahua chuna natacatzini ti talipahudn Cristo

taramaktayad acxni td maclacasquin chatum y
chuna natacatzi tu limacudn latamacan.

15 Quintacamcdan ti quintatalamana
talacapastacan tahuaniyan kalhén. Na cacahuani
kalhén quilakapuxokocan quiamigoscan ti
talipahuan Cristo. Dios cacacxilhlacachdan huak
huixin. Chunad calalh, amén.

